
ИНВЕСТИЦИЯЛАРНИНГ МОҲИЯТИ ВА ТУРЛАРИ

Бозор иқтисодиёти муносабатларига босқичма ‒ босқич ўтиш, тармоқлар иқтисодиётининг жадал ривожланиши ва унинг самарадорлигини таъминлашда инвестициялар катта иқтисодий ахамиятга эга. Бугунги кунда инвестицияларни бозор иқтисодиётига мослаштириш ва инвестицион фаолиятни бошқариш ўзгача ёндашишларни талаб этмоқда. Чунки, хўжалик юритишнинг замонавий йўлини танлаш инвестицион сиёсатни ҳам тубдан ўзгартиришни талаб қилади.
«Инвестиция» тушунчасидан бу сўзнинг ҳам кенг маъносида, хам тор маъносида фойдаланилади. «Инвестиция» сўзи инглизчадан олинган бўлиб, «маблағ солиш» деган маънони билдирадиУнинг мазмуни ва мохиятини бир маънода таърифлаш жуда қийин. Иқтисодий фаннинг турли бўлимларида, шунингдек, амалий фаолиятнинг турли йўналишларига тадбиқан маблағ солиш соҳалари ва объектларининг ҳусусиятларидан келиб чиқиб, унга, бу атамага, турли маъно берилмоқда.
«Инвестиция» тушунчасининг мазмуни  Ўзбекистон Республикасининг «Инвестиция фаолияти туғрисида»ги Конунда «Иқтисодий ва бошқа фаолият объектларига солинадиган моддий ва номоддий неъматлар ва уларга булган ҳуқуқлар» сифатида таърифланади .Шу билан бирга инвестицияларни қуйидаги йўллар билан амалга ошириш мумкин:
‒ юридик шахслар тузиш ёки уларнинг устав жамғармаларида (капиталларида) улушли иштирок этиш, шу жумладан мол ‒мулкни ёки акцияларни олиш;
‒ қимматли қоғозларни, шу жумладан Ўзбекистон Республикаси резидентлари томонидан эмиссия қилинган қарз мажбуриятларини олиш;
‒ концессияларни, шу жумладан табиий ресурсларни қидириш, ишлаб чиқиш, қазиб олиш ёки улардан фойдаланишга бўлган концессияларни олиш;
‒ мулк ҳуқуқини, шу жумладан улар жойлашган ер участкалари билан биргаликда савдо ва хизмат кўрсатиш сохалари объектларига, турар жойларга мулк ҳуқуқини, шунингдек, ерга хамда бошқа табиий ресурсларга эгалик қилиш ва улардан фойдаланиш (шу жумладан ижара асосида фойдаланиш) ҳуқуқини қонун хужжатларига мувофиқ олиш. 
Макроиктисодий даражада инвестициялар деганда ишлаб чиқариш воситаларини такрор ишлаб чиқаришга, уй ‒жой фондини, товар заҳираларини устириш ва шу кабиларга қилинган чиқимларнинг бир қисми, яъни ялпи ички маҳсулотнинг капитални ўстиришга қаратилган ва жорий даврда ишлатилмаган қисмини тушунадилар.
Макродаражада ва ишлаб чиқариш назариясида инвестициялар деганда янги капитални, шу жумладан ишлаб чиқариш воситалари ва интеллектуал салоҳиятни такрор ишлаб чиқаришни ташкил жараёни назарда тутилади.Умуман иқтисодиётда инвестициялар капитал жамғариш жараёни сифатида шарҳланади. Сўнгги таърифда асосий мезон сифатида бўлажак инвесторлар ва улар билан боғлик хатарлар акс эттирилади.
Амалиётда инвестициялашга турли хил ёндашувлар мавжуд. Улардан бири аниқ мақсадларга эришишга йўналтирилган ҳаракатларни синчковлик билан режалаштиришдан иборат бўлса, бошқа бири биринчисига тескари равишда таваккалчилик асосида қарорлар қабул қилишга асосланади.
Пул маблағлари жорий эҳтиёжларни қондириш учун сарф этилиши керак эмас, инвестицияларнинг мақсади ‒ жорий пул маблағларидан келгусидаги эҳтиёжларни қондириш учун фойдаланишдир.
Инвестор дастлабки шартларни бажариб бўлгандан сўнг, инвестициялашнинг мақсадларини ‒ кутилаётган даромадлилик даражаси билан боғлиқ инвестициялашнинг аниқ муддатларини, ўлчамларини, шаклларини ва таваккалчиликни аниқлаб олиши лозим. Молиявий инструментни танлашдан олдин, қўйилма (сармоя) қўйиш нуқтаи назаридан баҳолашни ўтказиши лозим. Баҳолаш жараёнининг натижаси ушбу молиявий инструментнинг даромаддилик, таваккалчилик ва нархнинг аниқ ўлчамлари бўлиши лозим.
Пул қўйиш вариантини танлаш жуда муҳимдир, чунки бу пайтда инвесторнинг кейинги фаолияти босқичлари аниқланади ва бунга режалаштирилган мақсадларга эришиш кўп жиҳатдан боғлиқ бўлади.Энг яхши вариант сифатида энг юқори даромадлилик даражасини таъмин этилиши шарт эмас; таваккалчилик ва солиққа тортиш шартлари каби кўрсаткичлар ҳам сезиларли ўрин тутиши мумкин.
Иқтисодиётнинг самарадорлигини оширишда ва тараққиётида инвестиция катта роль ўйнайди. Бу ерда «ялпи инвестиция» ва «соф инвестиция»ларни ажратишади.
«Ялпи инвестиция» бу ‒маълум вақт мобайнида янги қурилиш, ишлаб чиқариш воситалари харид қилиш ва бошқа товар ‒моддий заҳираларни кўпайтириш мақсадида жалб этилган умумий маблағлар миқдори тушунилади.
«Соф инвестиция» деганда эса ‒маълум вақт мобайнида сарфланган ялпи инвестиция маблағларидан амортизация ажратмалари айириб ташлангандан кейин қолган сармоялар тушунилади.
Сармояларни жалб этиш муддатларига кўра‒ қисқа муддатли ва узоқ муддатли инвестицияларга бўлинади.
Қисқа муддатли инвестициялар ‒ одатда бир йил муддатгача киритилиб (бунда қисқа муддатли депозит жамғармаларга маблағ қўйиш, қисқа муддатли жамғарма сертификатлари харид этиш) каби воситалар орқали амалга оширилади.
Узоқ муддатли сармоялар киритиш эса ‒ 1 йилдан ортиқ муддатларга амалга оширилади. Амалиётда узоқ муддатли инвестициялар бир қатор бўлакларга ажратилиб ўтилади. Йирик инвестицион лойихалар одатда муддатларига қараб  2‒ 3 йилгача; 3 ‒ 5 йилгача; 5 йилдан ортиқ кабиларга бўлиниб ишлатилиб келинмоқда. Шуни таъкидлаб ўтиш керак, Жаҳон банкининг методологиясига биноан, чет эл инвестицияларининг бир тури ҳисобланган инвестицион лойиҳаларни маблағлаштириш учун жалб этилаётган хорижий кредитлар ўз муддатларига кўра 3 турга бўлинади:
‒  қисқа муддатли кредитлар ‒  1 йилгача;
‒  ўрта муддатли кредитлар ‒ 5 йилгача;
‒ узоқ муддатли кредитлар 5 йилдан ошиқ муддатгача эга бўлган кредитлар.
Инвестицияларни худудий томондан амалга оширилиши бўйича ‒ ички ва ташқи инвестицияларга ажратилади.
Ички инвестициялаш жараёнида сармоялар шу давлат ичидаги объектларга киритилади.
Ташқи инвестициялар эса‒ ушбу давлатдан ташқари объектларга сармоя жалб этиш тушунилади.
Чет эл инвестициялар хусусида гап олиб борганда, давлат ва хусусий инвестицияларни ажратмоғи лозим.
Бир давлат ёки давлатлар гуруҳи бошқа давлатга займ, кредит бериши ‒бу давлат инвестициялари дейилади. Бу холда сўз давлатлараро муносабатлар тўғрисида олиб борилмоқда. Ушбу муносабатлар халқаро шартномалар билан тартибга солинади ва уларга халқаро ҳуқуқ мейёрлари қулланади. Шу билан биргаликда, ҳусусий банклар гуруҳи (консорциум) давлатга инвестиция бериши мумкин. Бу «диагонал» муносабатлар дейилади.
Бир давлатнинг хусусий фирмалари, компания ёки фуқаролари бошқа давлатнинг шундай субъектларига бериладиган инвестициялар хусусий дейилади.
Инвестиция муносабатлари шу даражада мураккаб ва хилма ‒ хил бўлгани сабабли, кўп холларда давлатлар орасидаги муносабатлар хсусий шахслар орасидаги муносабатларга чамбарчан боғлиқ бўлади. Бу аввало суброгация ёки инвестор ўз ҳуқуқ ва талабларини давлатга топшириш жараёнида аниқ кўринади.
Инвестиция тушунчаси ўз ичига хорижий сармоядор инвестиция берилаётган давлат худудида олиб бораётган мулкий бойликлар барча кўринишларини қамраб олади.
Шунинг учун, қонуний актлар ва халқаро шартномаларда берилаётган чет эл инвестиция шакллари (турлари) рўйхати тўлиқ эмас.
Ушбу рўйхатга қўйидагилар киради: кўчмас ва харакатдаги мулк    (бино,    иншоатлар,    асбоб    ускуналар    ва    бошқа    моддий бойликлар) ва мос равишда мулкий ҳуқуқлар, гаров бериш ҳуқуқини ўз ичига олган ҳолда; пул маблағлари; акция, облигациялар ёки корхоналарда (шу жумладан қўшма корхоналарда) иштирок этишни барча турлари; иқтисодий бойликлар; интеллектуал фаолият натижасида эга бўлиш ҳуқуқлари; қонун ёки шартнома асосида бериладиган хўжалик фаолиятини олиб бориш ҳуқуқи. Шу жумладан табиий ресурсларни қидириш ҳуқуқи.
Хорижий компанияларга назорат қилишга боғлиқ бўлган ҳолда, инвестициялар «бевосита» ва «портфел» турларига ажратилади.
Бевосита инвестициялар ‒ хусусий тадбиркорлик капитали экспортини асосий тури. Бу самарали назоратни ўтқазишни таъминлайди ва хорижий компания устида бевосита фармойиш беришга хуқуқ беради.
Халқаро валюта фонди таърифи бўйича, агар хорижий мулкдор акционер жамиятини низом капиталини камида 25% эга бўлса унда бу «бевосита» инвестиция хисобланади. АҚШ қонунлиги бўйича ‒ камида ‒ 10%, Европа хамжамиятида ‒20 ‒ 25%, Канада, Австралия ва Янги Зеландияда ‒ 50% ларни ташкил этади.
Ўзбекистон қонунчилигида бу рақам 30% деб белгиланган.
Бевосита инвестицияларни характерли томонлари:
‒ бевосита хорижий инвестицияларда сармоялар одатда бозордан тез чиқиб кетиш имкониятига эга эмас;
‒ портфель инвестициларига нисбатан хажми ва таваккалчилик даражаси юқорилиги;
‒ капитал қўйилмалар муддатининг юқорилиги, бу чет эл капиталини импорт қилувчи хорижий мамлакатлар учун қулайроқ.
Бевосита хорижий инвестициялар қабул қилувчи мамлакатларга икки йул билан йўналтирилади:
‒ янги корхоналар ташкил қилиш;
‒ мавжуд компанияларни сотиб олиш ёки ютиб юбориш йўли билан.
Бевосита харакат нуқтаи назаридан биринчи йўл иккинчи йўлга нисбатан арзонроқдир.
Портфел инвестициялари ‒ бу шундай капитал қўйилмалар улуши бевосита хорижий инвестициялар (БХИ) учун белгилангандан кўра камроқ. Портфел инвестициялар хорижий компаниялар устидан назорат ҳуқуқини бермайди, чунки сармоядорлар ҳуқуқи дивиденд олиш билангина чегараланади. Лекин айрим ҳолларда халқаро корпорациялар портфел инвестицияларга эга бўла туриб, хорижий корхона устидан назорат қўлга киритадилар. Бунинг икки сабаби бор:
‒ сармоядорлар орасида акцияларнинг бўлакланиб кетганлиги сабабли;
‒ қўшимча шартномавий мажбуриятлар мавжудлиги сабабли, бунда хорижий фирманинг мустақиллиги бироз чекланади.
Бу ерда маркетинг ва техник хизмат кўрсатиш учун тузилган лицензион ва франчайзинг келишув ва шартномалар кўзда тутилган.
Хорижий сармоядор деб тан олинган шахслар доирасинг аниқлаш муҳим амалий аҳамиятга эга.
Биринчидан ички қонунчилик ҳамда халқаро шартномалар билан белгиланган ҳуқуқ ва имтиёзларнинг берилиши шахснин хорижий сармоядор деб тан олиниши билан боғлиқ.
Иккинчидан, хўжалик фаолиятини амалга оширишга рухса беришда ва рўйхатга олишда хорижий сармоядор мавқей аҳамиятлидир.
Учинчидан, агар шахс маълум бир давлатда хорижи сармоядор деб тан олинган бўлса, унга мазкур мамлакат билан тузилган   халқаро   шартномада   кўзда   тутилган   кафолат   ва   бош шартлар тарқатилиши мумкин,  шунингдек,  сармоядор  шахс  сармоя берувчи мамлакат томонидан дипломатик ҳимояга олинади.

